
Скопје, април 2006 година
Врз основа на член 50, став 1 точка 3 од Законот за локална самоуправа (“Службен весник на РМ” број 05/02) и член 52 став 1 од Статутот на Општина Аеродром (“Службен гласник на Град Скопје” број 07/05) Градоначалникот  на Општина Аеродром, донесе
Р Е Ш Е Н И Е
за објавување на Одлуката за формирање на Комисија за изработка на Програма за работа на Советот на Општина Аеродром за 2006 година               

Се објавува Одлуката за формирање на Комисија за изработка на Програма за работа на Советот на Општина Аеродром за 2006 година, донесена на дваесет и седмата седница на Советот на Општина Аеродром, одржана на 14.04.2006 година.
Број 08-1576/4                                                                    ГРАДОНАЧАЛНИК
18 април 2006 година                                                 Кирил Тодоровски с.р.
Скопје

Врз основа на член 34 од Статутот на Општина Аеродром (“Службен гласник на Град Скопје” број 07/05), член 106 и член 125 од Деловникот на Општина Аеродром (“Службен гласник на Општина Аеродром” број 01/06), Советот на Општина Аеродром на                           дваесет и седмата седница, одржана на ден 14.04.2006 година, ја донесе следната 
О Д Л У К А
за формирање на Комисија за изработка на Програма за работа на Советот на Општина Аеродром за 2006 година
Член 1 

Со оваа Одлука се формира Комисија за изработка на Програма за работа на Советот на Општина Аеродром.
      Член 2 


Комисијата има задача да изработи Програма за работа на Советот на Општина Аеродром и да му ја предложи на Советот на усвојување.
Член 3
Комисијата се состои од Претседател и два члена. 
Член 4

За Претседател на Комисијата се избира  Претседателот на Совет проф.д-р Југослав Зиберовски.

За членови на Комисијата се избираат: 
-член на Совет Бранко Ѓорчев
-член на Совет Јасмина Талаја
Член 5 
Комисијата е од времен карактер и престанува со работа со извршувањето на задачата заради која е формирана односно со изработката на Програмата за работа на Советот. 
Член 6

Одлуката влегува во сила со денот на донесувањето, а ќе се објави во “Службен гласник на Општина Аеродром”.  
Број 07-1576/3                                                             Претседател на Совет 14 април 2006 година                                                 на Општина Аеродром
Скопје                                                                     Југослав Зиберовски  с.р.
  Врз основа на Одлуката за основање на службено гласило на Општина Аеродром бр. 07-904/2 (“Службен гласник на Општина Аеродром” бр. 01/06) и Одлуката за дополнување на Одлуката за основање на службено гласило на Општина Аеродром бр. 07-1078/2 (“Службен гласник на Општина Аеродром” бр. 01/06), Градоначалникот на Општина Аеродром го донесе следното 
Р Е Ш Е Н И Е
за одредување на поединечна цена и годишна претплата на “Службен гласник на Општина Аеродром”
И. Се одредува поединечна цена и годишна претплата на “Службен гласник на Општина Аеродром” и тоа:
1.   Еден број на “Службен гласник на Општина Аеродром” чини 150,00 (сто и педесет) денари
2.   Годишна претплата за “Службен гласник на Општина Аеродром” чини 1500,00 (илјада и петстотини) денари
ИИ. Ова Решение влегува во сила со денот на донесувањето, а ќе се објави во “Службен гласник на Општина Аеродром”
Број 08-1536/1                                                                    ГРАДОНАЧАЛНИК
06 април 2006 година                                                 Кирил Тодоровски с.р.
Скопје
Врз основа на член 51 од Законот за локална самоуправа (“Службен весник на РМ” бр.05/02) и член 54 од Статутот на Општина Аеродром (“Службен гласник на град Скопје” бр.07/05), Градоначалникот на Општина Аеродром на ден 19.04.2006 година го донесе следното 

Р Е Ш Е Н И Е
1. Се запира објавувањето на Одлуката за утврдување на месечните трошоци и надоместоци на членовите на  Советот на Општина Аеродром, донесена на дваесет и седмата  седница   на Советот на Општина Аеродром, одржана на 14.04.2006 година.
2. Ова решение стапува во сила со денот на објавувањето.
На 27 - та седница на Советот на Општина Аеродром, одржана на 14.04.2006 година, како точка на дневниот ред  беше разгледана Одлука за утврдување на месечните трошоци и надоместоци на членовите на Советот на Општина Аеродром,  предложена од страна 
на Комисијата за мандатни и имунитетни прашања, избори и именувања при Советот на Општина Аеродром.
 Со членот 3 од Одлука за утврдување на месечните трошоци и надоместоци на членовите на Советот на Општина Аеродром, се предвидува  на членовите на советот  да им се исплатува патни трошоци во висина од 900,00 денари месечно. 
Членот 4 од одлуката, предвидува на членовите на советот за присуство на секоја седница, да им се исплатува дневни трошоци во висина од 900,00 денари. 
Согласно членот 6 од споменатата одлука, се утврдува дека на членовите  кои присуствуваат на склучување на бракови, ќе им се исплатува патни и дневни трошоци во висина од 1.200,00 денари, за деновите кога ќе бидат ангажирани. 
Член 100 од Законот за локална самоуправа (“Службен весник на РМ” број 05/02), предвидува дека надоместокот за патни и дневни трошоци на членовите на советот, ќе се утврдуваат според прописите за државните службеници. 
 Со оглед на погорецитираната законска одредба, доследната примена на член 62 од Законот за државни службеници, (“Службен весник на РМ” број 108/05) (Пречистен текст), државниот службеник има право на други надоместоци, меѓу кои се и патните и дневни трошоци за службени патувања во земјата и странство, чија што висина се утврдува со Законот за извршување на буџетот на РМ. Исто така за превоз до и од работа, следува надоместок за патни трошоци  само доколку живеалиштето е одалечено  над 2,5 километри од работното место.
Член 12 од Законот за извршување на буџетот на РМ за 2006 година, (“Службен весник на РМ” број 120/05), предвидува надоместок за 
превоз до и од работното место да се исплати во случај кога местото на живеење е одалечено над 2,5 км од работното место.  
Член 15 од истиот закон,  урврдува, надоместокот за дневница без трошоци за ноќевање да изнесува 800 денари. Доколку патувањето траело повеќе од 12 часа, се исплатува целата дневница, а за патување во траење од 8 до 12 часа се исплатува 50% од утврдениот износ од 800 денари. 
Во донесената одлука, како дневен трошок на членовите на советот им е утврден износ од 900,00 денари, што е спротивно на предходно цитираните законски норми. Воедно одлуката предвидува патни трошоци да се исплатува  и на советниците чие што место на живеење е  поблиску од предвидените 2,5 километри од седиштето на општината, што е во спротивност со примената на членот 62 од Законот за државни службеници и членот 12 од Законот за извршување на буџетот на РМ за 2006 година.
По однос на надоместок за членовите кои учествуваат во склучување на бракови, веќе им е утврден износ како членови на совет, така што во истите се утврдени и трошоците за нивното учество во работата во матичната служба. Во прилог на ова говорат, и предходни укажувања на Уставниот суд по однос на ова прашање, во кои стои дека не се предвидува надоместок за членовите на советот   кои учествуваат во склучувањето на бракови.
Членот 7 од Одлуката предвидува дека истата влегува во сила од 01.01.2006 година, иако е донесена на 14.04.2006 година. Согласно член 52 од Уставот на Република Македонија, законите и прописите се објавуваат пред да влезат во сила. Во став 3 од истиот член се предвидува дека законите и прописите не можат да имаат повратно дејство, освен по исклучок, во случаи кога тоа е поповолно за граѓаните. На ова е укажано од страна на Уставниот суд во Одлуката  У. бр.130/2005 од 08.03.2006 година
  Со оглед на сето погоре изнесено, очигледно е дека донесената одлука е во спротивност со член 52 од Уставот на РМ, бидејќи не станува збор за примена на повратно дејство на пропис кој е поповолен за граѓаните, туку за пропис преку кој определена група се стекнува со поголеми привилегии, како и со погорецитираните законски одредби, поради што донесувам решение како во диспозитивот.    
Број 08-1741/1                                                                    ГРАДОНАЧАЛНИК
19 Април 2006 година                                                Кирил Тодоровски с.р.
Скопје
Врз основа на член 50, став 1 точка 3 од Законот за локална самоуправа (“Службен весник на РМ” број 05/02) и член 52 став 1 од Статутот на Општина Аеродром (“Службен гласник на Град Скопје” број 07/05) Градоначалникот  на Општина Аеродром, донесе
Р Е Ш Е Н И Е
за објавување на Одлуката за потврдување на Одлуката за утврдување на месечни трошоци и надоместици на членовите на Советот на Општина Аеродром 

Се објавува Одлуката за потврдување на Одлуката за утврдување на месечни трошоци и надоместици на членовите на Советот на Општина Аеродром, донесена на дваесет и осмата  седница на Советот на Општина Аеродром, одржана на 27.04.2006 година.
Број 08-1767/3                                                                    ГРАДОНАЧАЛНИК
27 април 2006 година                                                 Кирил Тодоровски с.р.
Скопје

Врз основа на член 45 и член 100 од Законот за локална самоуправа  (“Службен весник на РМ број 05/02 ), и врз основа на член 24 од Статутот на Општина Аеродром(“Службен гласник на Град Скопје  на  број 07/05 ), Советот на Општина Аеродром на дваесет и осмата седница, одржана на ден  27.04.2006 година, ја донесе следната 
О Д Л У К А
за потврдување на Одлуката за утврдување на месечни трошоци и надоместици на членовите на Советот на Опшина Аеродром 
Член 1 

Со оваа Одлука се утврдуваат месечни трошоци и надоместици на ченовите на Советот на Општина Аеродром.
Член 2

На ченовите на Советот на Општина Аеродром  им се утврдува надоместок за присуство на седница на совет во износ од 30% од просечна месечна нето плата во РМ, исплатена во последните три месеци.
Член 3 

На  членовите на Советот им се исплатува надоместок за патни трошоци , во висина од 900,00 денари. 
Член 4

На членовите на Советот на Општина Аеродром за присуство на седница им се исплатува дневни трошоци во висина од 900,00 денари.
Член 5
Се задолжува Комисијата за мандатни и имунитетни прашања, избори и именувања да врши утврдување на надоместоците на членовите на Советот согласно член 1 и член 2, за секој месец .    
Член 6

За членовите кои присуствуваат на склучување на бракови ќе им се исплатува патни и дневни трошоци во висина од 1.200,00денари за деновите во кои ќе бидат ангажирани. 
Член 7

Одлуката влегува во сила од 01.01.2006 година, а ќе се објави во “Службен гласник на Општина Аеродром”.  
     Член 8


Со влегување во сила на оваа Одлука престанува да важи Одлуката за  потврдување на Одлуката за утврдување на месечни трошоци и надоместоци на членовите на Советот на Општина Аеродром број 07-904/6  од 06.03.2006 година.
Број 07-1767/2                                                             Претседател на Совет
27април 2006 година                                                  на Општина Аеродром                         
Скопје                                                                      Југослав Зиберовски с.р.
Врз основа на член 50, став 1 точка 3 од Законот за локална самоуправа (“Службен весник на РМ” број 05/02) и член 52 став 1 од Статутот на Општина Аеродром (“Службен гласник на Град Скопје” број 07/05) Градоначалникот  на Општина Аеродром, донесе
Р Е Ш Е Н И Е
за објавување на Одлуката за утврдување на најголем број на одржани седници на Совет

Се објавува Одлуката за утврдување на најголем број на одржани седници на Совет, донесена на дваесет и осмата  седница на Советот на Општина Аеродром, одржана на 27.04.2006 година.
Број 08-1767/5                                                                    ГРАДОНАЧАЛНИК
27 април 2006 година 
  Кирил Тодоровски с.р. 
Скопје

Врз основа на член 43 став 1 и член 45 в.в. со член 100 од Законот за локална самоуправа (“Службен весник на РМ” број 05/02) и член 46 од Статутот на Општина Аеродром (“Службен гласник на Град Скопје” број 07/05), како и Одлуката за утврдување на месечни трошоци и надоместоци на членовите на Советот на Општина Аеродром број 07-1576/2, Советот на Општина Аеродром на дваесет и осмата седница одржана на ден  27.04.2006 година, ја донесе следната
О Д Л У К А
за утврдување на најголем број на одржани седници на Совет
Член 1

Надоместокот на членовите на Советот на Општина Аеродром ќе се утврдува согласно работата на седници на советот, при што советот ќе одржи најмногу три седници месечно.
Член 2 

Одлуката влегува во сила од 01.01.2006 година, а ќе се објави во “Службен гласник на Општина Аеродром”.
Број 07-1767/4                                                             Претседател на Совет
27 април 2006 година                                                 на Општина Аеродром
Скопје 
   Југослав Зиберовски с.р
Врз основа на член 50, став 1 точка 3 од Законот за локална самоуправа (“Службен весник на РМ” број 05/02) и член 52 став 1 од Статутот на Општина Аеродром (“Службен гласник на Град Скопје” број 07/05) Градоначалникот  на Општина Аеродром, донесе
Р Е Ш Е Н И Е
за објавување на Одлуката  за основање на весник на Општина Аеродром

Се објавува Одлуката за основање на весник на Општина Аеродром донесена на дваесет и осмата  седница на Советот на Општина Аеродром, одржана на 27.04.2006 година.
Број 08-1767/7                                                                    ГРАДОНАЧАЛНИК
27 април 2006 година 
  Кирил Тодоровски с.р. 
Скопје
Врз основа на членовите 8 и 36 од Законот за локална самоуправа (“Службен весник на РМ”  број 05/02), и член 111 од Статутот на Општина Аеродром (“Службен гласник на Град Скопје” бр.07/05), Советот на Општина Аеродром на својата дваесет и осма   седница одржана на ден   27.04.2006 година ја донесе следнава 
О Д Л У К А 
за основање на весник на Општина Аеродром
Член 1

 Со оваа одлука се основа весник на Општина Аеродром.
Член 2

Потребните парични средства за основање на весникот на Општина Аеродром се издвојуваат од програмата ЕО - Општинска администрација ставка 425, потставка 425920-услуги за копирање, печатење и издавање.    
Член 3

Весникот на Општина Аеродром ќе се печати во тираж од 30.000 примероци, кои ќе бидат дистрибуирани како бесплатни примероци до жителите на Општина Аеродром.
Член 4

Првиот број ќе биде промотивен, а подоцнежното печатење на весникот ќе и биде доверено на фирма која ќе биде избрана како 
најповолна врз основа на спроведена постапка од страна на Општина Аеродром, согласно Законот за јавни набавки.
Член 5

  Главен и одговорен уредник на весникот на Општина Аеродром е Градоначалникот на Општина Аеродром,  и истиот раководи со уредувачката политика и е одговорен за објавените натписи во весникот.  
Член 6

Весникот ќе излегува од печат еднаш во месецот на  24 страници. 
Член 7

Весникот на Општина Аеродром ќе се печати на македонски јазик и на неговото кирилично писмо.
Член 8 
Оваа одлука стапува во сила со денот на објавувањето во “Службен гласник на Општина Аеродром”.
Број 07-1767/6                                                             Претседател на Совет
27 април 2006 година                                                 на Општина Аеродром
Скопје 
   Југослав Зиберовски с.р.
Врз основа на член 50, став 1 точка 3 од Законот за локална самоуправа (“Службен весник на РМ” број 05/02) и член 52 став 1 од Статутот на Општина Аеродром (“Службен гласник на Град Скопје” број 07/05) Градоначалникот  на Општина Аеродром, донесе
Р Е Ш Е Н И Е
за објавување на Одлуката за формирање Комисија за проценка на пазарната вредност на недвижниот имот на подрачјето на Општина Аеродром

Се објавува Одлуката за формирање Комисија за проценка на пазарната вредност на недвижниот имот на подрачјето на Општина Аеродром, донесена на дваесет и осмата  седница на Советот на Општина Аеродром, одржана на 27.04.2006 година.
Број 08-1767/15                                                                  ГРАДОНАЧАЛНИК
27 април 2006 година 
  Кирил Тодоровски с.р. 
Скопје
Врз основа на членовите 5 и 26 од Законот за даноци на имот (“Службен весник на РМ” број 61/04), Советот на Општина Аеродром на својата  дваесет и осма  седница, одржана на ден  27.04.2006 година   година ја донесе следнава 
О Д Л У К А 
за формирање Комисија за проценка на пазарната вредност на недвижниот имот на подрачјето на Општина Аеродром
Член 1
Се формира Комисија за проценка на пазарната вредност на недвижниот имот на Општина Аеродром.
Член 2

Комисијата се избира од редот на вработените во општинската администрација  и  истата е во состав:
· Сашо Стојчески -  дипломиран инженер-архитект
· Ирена Цакончева - дипломиран економист
· Марија Боневска  - дипломиран правник
Член 3
Комисијата за проценка на пазарната вредност на недвижниот имот на подрачјето на Општина Аеродром, се задолжува да ги превзема сите активности поврзани со утврдување на пазарната вредност на недвижниот имот, согласно Методологијата за утврдување на пазарната вредност на недвижниот имот, како и да оствари целосна соработка со Централната Комисија формирана од страна на Град Скопје.
Член 4

Оваа Одлука стапува во сила со денот на објавувањето во “Службен Гласник на Општина Аеродром”.
Број 07-1576/14                                                           Претседател на Совет 27 април 2006 година                                                 на Општина Аеродром
Скопје                                                                     Југослав Зиберовски  с.р.
Врз основа на член 50, став 1 точка 3 од Законот за локална самоуправа (“Службен весник на РМ” број 05/02) и член 52 став 1 од Статутот на Општина Аеродром (“Службен гласник на Град Скопје” број 07/05) Градоначалникот  на Општина Аеродром, донесе
Р Е Ш Е Н И Е
за објавување на Одлуката за формирање на Анкетна Комисија
Се објавува Одлуката за формирање на Анкетна Комисија, донесена на дваесет и осмата  седница на Советот на Општина Аеродром, одржана на 27.04.2006 година.
Број 08-1767/9                                                                    ГРАДОНАЧАЛНИК
27 април 2006 година                                                 Кирил Тодоровски с.р.
Скопје

Врз основа на член 22 од Законот за локална самоуправа(“Сл. Весник на РМ бр.05/02) како и член 15 од Законот за Град Скопје (“Сл. Весник на РМ” бр. 55/04) Советот на Општина Аеродром на дваесет и осмата седница одржана на 27.04.2006 година, донесе
ОДЛУКА
за формирање на Анкетна Комисија
Член 1

Цел на Анкетната комисија е утврдување на критериуми , услови и цели за наоѓање на инвеститор за изградба на општинската зграда.          
Член 2

Членови на Анкетната комисија ќе бидат :

 - Кирил Тодоровски  - Градоначалник 

- Љубиша Јовановски - Раководител на секторот за комунални работи, урбанизам и заштита на животната средина

- Сашо Стојчески - Заменик раководител на сектор за комунални работи, урбанизам и заштита на животната средина

- Тони Чокузовски - урбанистички инспектор на Општина Аеродром

- Жарко Чаушевски -градежен инспектор на Општина Аеродром
Член 3
Во својата работа Анкетната комисија може да ангажира и надворешни лица како стручни соработници.

Член 4

За извршената работа Анкетната Комисија ќе поднесе извештај -информација на Советот на Општина Аеродром .
Член 5 

Оваа Одлука влегува во сила со денот на донесувањето, а  ќе се објави во “Службен гласник на Општина Аеродром”.
Број 07-1767/8                                                             Претседател на Совет 27 април 2006 година                                                 на Општина Аеродром
Скопје                                                                     Југослав Зиберовски  с.р.
Врз основа на член 50, став 1 точка 3 од Законот за локална самоуправа (“Службен весник на РМ” број 05/02) и член 52 став 1 од Статутот на Општина Аеродром (“Службен гласник на Град Скопје” број 07/05) Градоначалникот  на Општина Аеродром, донесе
Р Е Ш Е Н И Е
за објавување на Одлуката за пристапување на Општина Аеродром како основач на Интеррегионалната Асоцијација “Еурорегион”

Се објавува Одлуката за пристапување на Општина Аеродром како основач на Интеррегионалната Асоцијација “Еурорегион”, донесена на дваесет и осмата  седница на Советот на Општина Аеродром, одржана на 27.04.2006 година.
Број 08-1767/13                                                            ГРАДОНАЧАЛНИК
27 април 2006 година                                           Кирил Тодоровски с.р.
Скопје

Врз основа на член 14 од Законот за локална самоуправа, (“Службен весник на РМ број 5/02”), Советот на Општина Аеродром на дваесет и осмата седница одржана на ден 27.04.2006 година, донесе
О Д Л У К А
за пристапување на Општина Аеродром како основач на
Интеррегионалната Асоцијација “Еурорегион”
Член 1

      Општина Аеродром пристапува како основач на Интеррегионалната Асоцијација “Еурорегион” (во натамошниот текст: Асоцијација).

Целта на Асоцијацијата е промовирање и развој на погранична и прекугранична соработка на територијалните единици, заедници и владите на Република Македонија, Република Бугарија и Република Србија и Црна Гора; вклучување во проекти наменети за зајакнување на локалната демократија и прекугранична соработка, како и покренување на заеднички иницијативи и активности со кои би се интензивирал развојот на области и сектори од витален интерес на членките на Асоцијацијата.
Член 2

Со својата координативна и советодавна улога, Асоцијацијата придонесува во создавање на прекугранични погранични институции, поврзување на погранични региони и зацврстување на мирот, толеранцијата и одржлив развој во триаголникот Скопје-Ниш-Софија.
Член 3

Општината Аеродром во Асоцијацијата ќе ја претставува Градоначалникот на Општината.

Градоначалникот на Општината ќе ги потпише актите за основање и работа на Асоцијацијата.
Член 4

Градоначалникот на Општината своите координативни активности од интерес на Општината Аеродром во Асоцијацијата ги спроведува преку стручни тимови што ги одредува во согласност со планираните активност и проекти.

Стручните тимови во работата вклучуваат: претсавник од општината, државната власт, невладините организации, организациите кои вршат истражувања, Универзитетот, медиумите и јавните служби.

Во работата на стручните тимови повремено ќе бидат вклучувани и претставници на стопанските комори и други организации.
Член 5

Членарината за учество во работата на Асоцијацијата се обезбедува од Буџетот на Општината.
Член 6

Оваа одлука влегува во сила осмиот ден од објавувањето во “Службен гласник на Општина Аеродром”.
Број 07-1767/12                                                     Претседател на Совет 
27 април 2006 година                                           на Општина Аеродром
Скопје                                                               Југослав Зиберовски  с.р.
Врз основа на член 50, став 1 точка 3 од Законот за локална самоуправа (“Службен весник на РМ” број 05/02) и член 52 став 1 од Статутот на Општина Аеродром (“Службен гласник на Град Скопје” број 07/05) Градоначалникот  на Општина Аеродром, донесе
Р Е Ш Е Н И Е
за објавување на Заклучокот за утврдување на надлежност за уништување на стоногалки

Се објавува Заклучокот за утврдување на надлежност за уништување на стоногалки, донесен на дваесет и осмата  седница на Советот на Општина Аеродром, одржана на 27.04.2006 година.
Број 08-1767/11                                                                  ГРАДОНАЧАЛНИК
27 април 2006 година 
  Кирил Тодоровски с.р. 
Скопје

Врз основа на член 24 став 1 точка 8  од Статутот на Општина Аеродром(“Службен гласник на Град Скопје” број 07/05), член 10 став 1 т.4 алинеја 21 и член 15 став 1 т.4 алинеја 10 од   Законот   за   Град   Скопје (“Службен весник на РМ” бр. 05/02), Советот на Општина Аеродром на дваесет и осмата седница одржана на ден 27.04.2006 година, го донесе следниот 
                                    З А К Л У Ч О К
за утврдување на надлежност за уништување на стоногалки
I. Се утврдува дека надлежен за спроведување на заштитна мерка -дезинсекција, со која се уништуваат стоногалките, е Градот Скопје
ИИ. Овој Заклучок ќе се објави во “Службен гласник на        Општина Аеродром”
Број 07-1767/10                                                    Претседател на Совет 
27 април 2006 година                                          на Општина Аеродром
Скопје                                                               Југослав Зиберовски  с.р.

МЕМОРАНДУМ ЗА ПОДОБРА СОРАБОТКА ПОМЕЃУ  ГРАДОНАЧАЛНИКОТ И ЧЛЕНОВИТЕ НА СОВЕТ НА ОПШТИНА АЕРОДРОМ
Член 1 
Со овој меморандум се уредуваат начинот и активностите кои треба да се превземат заради подобрување на соработката помеѓу членовите на Советот и градоначалникот на Општина Аеродром. 
Член 2
Овој меморандум се потпишува помеѓу членовите на Советот и градоначалникот на Општина Аеродром, со цел да се подобри досегашната взаемна соработка во доменот на надлежностите на двата органа во единицата на локална самоуправа-Општина Аеродром.
Член 3
Подобрувањето на соработката треба да се движи во насока  одржувањето  на седниците на Советот на Општина Аеродром, да биде 
на ниво кое ќе кореспондира на   дигнитетот на институцијата градоначалник и членови на совет. Ова подразбира коректно однесување на сите потписници при водењето на дискусиите така што се исклучени вербални напади, навреди, опструкции и  злонамерни, недокажани тврдења и инсинуации како и друго недолично однесување, преку кое во медиумите се создава негативна слика за Општина Аеродром.
Член 4
 Донесувањето на стратешките одлуки како што се статут, буџет, ребаланс на буџетот,  деловник, завршни сметки,  како и други одлуки од примарно и функционално значење за општината, воедно и аплицирање и одобрувањето на проекти преку кои Општина Аеродром би добила одредени донации, по можност да биде преку постигнат консензус од страна на советниците. 
Член 5

Во рамките на нормалното функционирање Советот на Општина Аеродром потребно е редовно да ги третира прашањата од сопствената 

надлежност, како и да ги разгледува понудедените предлог одлуки од страна на Градоначалникот на Општина Аеродром.
Член6

Со цел да се надмине проблемот со исплатата на надоместоците за членовите на советот, потребно е советот да ја потврди Одлуката за утврдување на месечни трошоци и надоместоци на членовите на Советот на Општина Аеродром број 07-1576/2, донесена на дваесет и седмата седница на Совет, одржана на ден 14.04.2006 година. Исплатата на надоместоците ќе се врши  веднаш по објавувањето на истата во Службен гласник на Општина Аеродром и тоа за периодот од 01.01.2006 година. 
Член 7

Општина Аеродром и понатаму ќе продолжи со постапување пред надлежните институции по  однос на оспорените одлуките на Советот на Општина Аеродром со кои се регулирани и утврдени  надоместоците за членовите на Советот на Општина Аеродром.
Член 8

Советот на Општина Аеродром потребно е со посебна одлука да го лимитира најголемиот број на одржани седници во текот на еден месец.
Член 9

Овој меморандум стапува во сила со денот на потпишувањето, а ќе се објави во “Службен гласник на Општина Аеродром”.
СОГЛАСНИ: 
Градоначалник                                                                 Членови на Совет
Кирил Тодоровски с.р.                                        на Општина Аеродром с.р.
Број  03- 1913/1                                                          Претседател на Совет
28 април 2006 година                                                на Општина Аеродром
Скопје                                                                      Југослав Зиберовски с.р.                                                                             

